
Hin nýja jörð

Dauðinn kom í heiminn vegna þess að mennirnir syndguðu í Paradís.
Öll sköpunin skemmdist þess vegna.
Við lesum í Biblíunni:

„Af því að þú hlýddir röddu konu þinnar og ást af því tré, sem ég bannaði þér, er ég
sagði: Þú mátt ekki eta af því, – þá sé jörðin bölvuð þín vegna; með erfiði skalt þú
þig af henni næra alla þína lífdaga; þyrna og þistla skal hún bera þér og þú skalt eta
jurtir merkurinnar. Í sveita andlitis þíns skalt þú neyta brauðs þíns.“
(1. Mósebók, 3. kafli, vers 17 til 19).

Verður það ætíð svo?
Nei, vegna þess að öll sköpunin verður aftur fögur og góð vegna Jesú.
Við finnum einnig fögur orð um það í Biblíunni:
Við lesum þetta hjá Jesaja spámanni:

„Þá mun úlfurinn búa hjá lambinu og pardusdýrið liggja hjá kiðlingnum, kálfar, ung
ljón og alifé ganga saman og smásveinn gæta þeirra. Kýr og birna munu vera á beit
saman og kálfar og húnar liggja hvorir hjá öðrum; og ljónið mun hey eta sem
naut.“
(Jesaja, 11. kafli, vers 6 og 7).

Þetta merkir að öll sköpunin verður aftur fögur og góð eins og Guð skapaði hana.
Allar afleiðingar syndanna hverfa þá vegna Krists.
Í síðasta riti Biblíunnar lesum við um það að jörðin verður aftur ný.
Enginn mun þá verða sorgmæddur.
Enginn mun þá veikjast eða deyja.
Því Kristur gerir allt nýtt.
Kristur endurleysir ekki aðeins mennina.
Kristur endurleysir líka allt sköpunarverkið.

Kristur endurleysir ekki aðeins mennina heldur einnig allt sköpunarverkið.



Endurleysir Kristur aðeins mennina?
Kristur endurleysir ekki aðeins mennina heldur einnig allt sköpunarverkið.




